
Maria Lado é unha das voces poéticas mais refrescantes dos ultimos lustros. Dende que nos
sorprendera co visionarismo lacido daquel a primeira vision hai xa quince anos ata os nosos dias foron
varias as ocasions nas que a sda palabra reflexiva e de aceirado veludo nos acompafiou na critica de
casa atlantica, casa cabaret (2002), no evocador berlin (2005) e mesmo no insolito Nove (2008).

Pois ben, non hai moito Lado volvia aos dominios do verso sensual e amatorio cunha nova coleccion a
que puxo o descritivo titulo de Amantes, volume co que se alzou co V Premio de Poesia Erotica Illas
Sisargas, organizado pola moi activa Asociacion Cultural Caldeirén e o Concello de Malpica, que se esta
a consolidar como un dos mais interesantes certames tematicos de poesia en Galicia.

Amantes configirase como unha galeria de tipos, de modelos de amadores aos que describe labrica e

dondamente a voz lirica feminina que protagoniza estes poemas. Desfilan, asi, por estas paxinas o
amante pescador, de humidades delicuescentes e cativadoras; o morgado namorado, coa pulsion teltrica da paixén enxertada na xema
dos dedos; o querido orador, sabedor dos filtros engaioladores que conquistan o corpo pola palabra; o esposo Ulises, agardado por
unha Penélope resolta e independente, s6 rendida polo fio umbilical do carifio profesado; o amor do punk, xenuino e iconoclasta, alleo
as convenciéns do circo social; en fin, todo un mosaico de asedios amorosos nos que a relixion do corpo impén as stias urxencias e
define as marxes do espirito por amor sublimado.



Deliciosamente narcoticos, os versos de Amantes inoculan un veleno doce que abraza na lectura e fai agromar, dende os adentros,
latexos e emociéns que renden a vontade.





